ՀԻՄՆԱՎՈՐՈՒՄ
 «ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ 2019 ԹՎԱԿԱՆԻ ՀՈԿՏԵՄԲԵՐԻ 10-Ի N 1423-Ն ՈՐՈՇՄԱՆ ՄԵՋ ՓՈՓՈԽՈՒԹՅՈՒՆՆԵՐ ԵՎ ԼՐԱՑՈՒՄՆԵՐ ԿԱՏԱՐԵԼՈՒ ՄԱՍԻՆ» ՀԱՅԱՍՏԱՆԻ ՀԱՆՐԱՊԵՏՈՒԹՅԱՆ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ (ԱՅՍՈՒՀԵՏԵՎ` ՆԱԽԱԳԻԾ) ԸՆԴՈՒՆՄԱՆ

1. Ընթացիկ վիճակը, իրավական ակտի ընդունման անհրաժեշտությունը.
	«Հայաստանի Հանրապետության կառավարության 2019 թվականի հոկտեմբերի 10-ի N 1423-Ն որոշման մեջ փոփոխություններ և լրացումներ կատարելու մասին» Կառավարության որոշման նախագծի (այսուհետև՝ Նախագիծ) ընդունումը պայմանավորված է «Հայաստանի Հանրապետությունում ստուգումների կազմակերպման և անցկացման մասին» օրենքի 3-րդ հոդվածի 1․1 մասով սահմանված պահանջով, համաձայն որի՝ ստուգումները իրականացվում են բացառապես Կառավարության կողմից հաստատված ստուգաթերթերի հիման վրա:
Հարկ է նշել, որ Ազգային ժողովի կողմից 2022 թվականի դեկտեմբերի 7-ին ընդունվել և 2023 թվականի հունվարի 2-ից ուժի մեջ է մտել Մթնոլորտային օդի պահպանության մասին Հայաստանի Հանրապետության օրենքը՝ նոր խմբագրությամբ (ՀՕ-522-Ն)։ Նշվածով պայմանավորված անհամապատասխանություններ են առաջացել Կառավարության 2019 թվականի հոկտեմբերի 10-ի «Հայաստանի Հանրապետության բնապահպանության և ընդերքի տեսչական մարմնի կողմից անցկացվող ստուգումների ստուգաթերթերը հաստատելու և Հայաստանի Հանրապետության կառավարության 2017 թվականի հոկտեմբերի 19-ի թիվ 1343-Ն որոշումն ուժը կորցրած ճանաչելու մասին» թիվ 1423-Ն որոշման (այսուհետ՝ Որոշում) 1-ին մասով հաստատված 1-ից 5-րդ հավելվածների (ստուգաթերթերի) հարցաշարերի մի շարք հարցերում սահմանված պահանջների հետ։ Արդյունքում Բնապահպանության և ընդերքի տեսչական մարմինը (այսուհետև՝ Տեսչական մարմին) օրենսդրությամբ իրեն վերապահված լիազորությունների իրականացման ընթացքում բախվում է տվյալ պահին գործող իրավական ակտերով նախատեսված պահանջների և ստուգաթերթերում ներառված պարտադիր պահանջների անհամապատասխանությանը՝ որի հետևանքով նվազում է ոլորտների նկատմամբ արդյունավետ վերահսկողություն իրականացնելու հնարավորությունը, երբեմն էլ այն դարձնում անհնարին։ 
	Հետևաբար, որպեսզի վերահսկողական գործառույթների իրականացման ընթացքում Տեսչական մարմինը չունենա խոչընդոտող հանգամանքներ իրավական դաշտում, ինչպես նաև հնարավորություն ունենա արձանագրվող խախտումների դեպքում կայացնել վարչական ակտ, անհրաժեշտություն է առաջացել կատարել փոփոխություններ և լրացումներ համապատասխան ոլորտների ստուգաթերթերում։
         Միաժամանակ, ստուգաթերթերում անհրաժեշտ է կատարել հետևյալ փոփոխությունները`
1) արդյունաբերությունն (արտադրություն, շինարարություն), սպասարկում, գյուղատնտեսություն, անտառային տնտեսութուն և ձկնաբուծական տնտեսություն գործունեության ոլորտներում ստուգում իրականացնելու համար հաստատված ստուգաթերթերում նախատեսել օրենսդրության պահանջների համաձայն ջրօգտագործման թույլտվությունը կամ դրա մասը երրորդ անձին փոխանցվելու վերաբերյալ հարցը:
2) գյուղատնտեսություն, անտառային տնտեսություն և ձկնաբուծական տնտեսությունն գործունեության ոլորտներում ստուգում իրականացնելու համար հաստատված ստուգաթերթում նախատեսել ջրօգտագործման թույլտվության առկայություն վերաբերյալ հարցը:
3) գյուղատնտեսություն, անտառային տնտեսությունն և ձկնաբուծական տնտեսության գործունեություն ոլորտներում, կենդանական աշխարհի օգտագործման և պահպանության ոլորտում, ինչպես նաև բնության հատուկ պահպանվող տարածքներում ստուգում իրականացնելու համար հաստատված ստուգաթերթերում նախատեսել ՍԹԱ նորմատիվներով տրված չափաքանակների առկայության և նորմատիվների նախագծին համապատասխան գործունեություն իրականացնելու վերաբերյալ հարցը:

 
2. Կարգավորման նպատակը և բնույթը.
[bookmark: _GoBack]Նախագծի ընդունման նպատակն է լրամշակել Տեսչական մարմնի կողմից մի շարք ոլորտներում իրականացվող ստուգումների համար անհրաժեշտ ստուգաթերթերը՝ ստուգաթերթերում տեղ գտած հարցերի բովանդակությունը համապատասխանեցնելով իրավական հիմքերը գործող օրենքում առկա պահանջներին, իսկ իրավական հիմքերը՝ օրենքի կառուցվածքին և համապատասխան դրույթների համարակալմանը: Միաժամանակ, կլրացվեն մի շարք ոլորտներում ստուգումներ իրականացնելու համար անհրաժեշտ ստուգաթերթերի հարցերը կլրացվեն՝ այդ ոլորտներում ջրօգտագործամ և մթնոլորտային օդի պահպանության մասով սահմանված պահանջների պահպանությունը ստուգելու նպատակով:

3. Ակնկալվող արդյունքը.
Նախագծի ընդունման արդյունքում ակնկալվում է ապահովել «Հայաստանի Հանրապետությունում ստուգումների կազմակերպման և անցկացման մասին» օրենքի 3-րդ հոդվածի 1.1-ին մասով սահմանված պահանջի կատարումը՝ ապահովելով Տեսչական մարմնի կողմից համապատասխան ոլորտում ստուգում իրականացնելու համար անհրաժեշտ և արդիական ստուգաթերթերի հաստատումը:

4. Նախագծի մշակման գործընթացում ներգրավված ինստիտուտները և անձինք.
Նախագիծը մշակվել է Վարչապետի աշխատակազմի տեսչական մարմինների աշխատանքների համակարգման գրասենյակի և Տեսչական մարմնի կողմից համատեղ:

5. Այլ իրավական ակտերում փոփոխությունների և/կամ լրացումների անհրաժեշտությունը.
Նախագծի ընդունման դեպքում այլ իրավական ակտերում փոփոխություններ և/կամ լրացումներ կատարելու անհրաժեշտությունը բացակայում է: 

6. Պետական կամ տեղական ինքնակառավարման մարմնի բյուջեում ծախսերի և եկամուտների էական ավելացման կամ նվազեցման մասին.
Նախագիծը ՀՀ պետական բյուջեում (կամ տեղական ինքնակառավարման մարմնի բյուջեում) ծախսերի կամ եկամուտների էական ավելացման կամ նվազեցման չի հանգեցնում:

7. Կապը ռազմավարական փաստաթղթերի հետ. «Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
	Նախագիծը չի բխում «Հայաստանի վերափոխման ռազմավարություն 2050» ռազմավարական փաստաթղթից, Կառավարության 2021-2026 թթ. ծրագրից, ոլորտային և/կամ այլ ռազմավարություններից։
